
Annotatsiya 

Maqolada, foydalanishdan chiqib ketgan hamda irrigatsiya eroziyaga 

uchragan yerlar unumdorligini tiklashda beda, klever, soya, sorgo ekinlarini 

alohida, shuningdek ularga mahalliy o„g„itlar va noan‟anaviy agrorudalardan 

tayyorlangan organo-ma‟dan kompostlar qo„llanganda ularni tuproqning 

agrofizikaviy xossalariga ta‟siri to„g„risida ma‟lumotlar keltirilgan. 

Kalit so‘zlar 

Foydalanishdan chiqib ketgan, irrigatsiya eroziyasi, beda, klever, soya, sorgo, 

organo-ma‟dan kompost, hajm massa, agregatlar miqdori va suv o„tkazuvchanligi. 

 

Dunyo bo„yicha 1964,4 million gektar yer maydonlari degradatsiyaga 

uchragan bo„lib, shundan 55,7 foizi suv eroziyasi natijasida sodir bo„ladi. 

Degradatsiyaga uchragan maydonlarning asosiy qismi Osiyo, Afrika, Janubiy 

Amerika qit‟asi davlatlari yerlari hissasiga to„g„ri keladi. Degradatsiya 

jarayonlari natijasida har yili 6-7 million gektar yer maydonlari qishloq 

xo„jaligida foydalanishdan chiqib ketmoqda. BMT ning so„ngi besh yillikdagi 

tahlillariga ko„ra, hozirga qadar yer sharining 40 foiz tuprog„i o„zining sifatini 

yo„qotgan. 

Dunyo bo„yicha suv va irrigatsiya eroziyasi natijasida yiliga 75 mlrd 

tonnagacha tuproqning ustki unumdor qatlami yuvilib ketmoqda. Rossiya 

Federatsiyasida yiliga 1800 mln. tonna, AQSh da 3,6 mlrd tonna, Hindistonda 

5,3 mlrd tonna tuproq zarrachalari yuvilib, daladan chiqib ketadi. 

Respublikamizda tuproq zarrachalarining yuvilishi yiliga 70-150 t/ga ni tashkil 

qiladi va ular bilan birga 70-120 kg/ga azot, 100-165 kg/ga fosfor va 0,8-1,0 t/ga 

gumus yo„qotiladi. 

O„zbekiston Respublikasi Prezidentining 2021 yil 26 fevraldagi PQ-5009-son 

“O„zbekiston Respublikasi qishloq xo„jaligini rivojlantirishning 2020-2030 yillarga 

mo„ljallangan strategiyasida belgilangan vazifalarni 2021 yilda amalga oshirish 

chora-tadbirlari to„g„risida” va 2022 yil 10 iyundagi PQ-277-son “Erlar 

degradatsiyasiga qarshi kurashishning samarali tizimini yaratish chora-tadbirlari 

to„g„risida”gi qarorlarida ...... mamlakat oziq-ovqat xavfsizligini yanada 

mustahkamlash, atrof-muhitning barqaror faoliyatini ta‟minlash, tabiiy ekologik 

tizimlarni muhofaza qilish, tuproqlardan samarali va ehtiyotkorlik bilan 

foydalanish, ularni sifati va unumdorligini saqlash, tuproqlarni salbiy ta‟sirlardan 

himoya qilish hamda qishloq xo„jaligi ishlab chiqarishiga suv va manba tejaydigan 

innovatsion agrotexnologiyalarni joriy etish ...... bo„yicha qator vazifalar belgilab 

berilgan. 

Shuning uchun respublikamizda qishloq xo„jaligi ekinlarini parvarish 

qilishning intensiv, suv va resurstejamkor, tuproqni irrigatsiya eroziyasidan 

muhofazalaydigan, ayniqsa degradatsiya jarayonlari natijasida foydalanishdan 

chiqib ketgan hamda eroziyaga uchragan yerlar unumdorligini tiklash bo„yicha 

samarali agrotexnologiyalar ishlab chiqish va amaliyotga joriy qilish dolzarb 

masala hisoblanadi. 

Tadqiqotning ob’ekti, tizimi va uslublari 

Amaliy tajriba 2022-2023 yillarda Jizzax viloyatining Paxtakor tumanida 

joylashgan PSUEAITI ning ilmiy-tajriba stansiyasida foydalanishdan chiqib ketgan 

va o„rtacha darajada eroziyaga uchragan (nishabligi 2,00 ga teng) o„tloqi bo„z 

tuproqlari sharoitida o„tkazildi. Jizzax viloyatining sug„oriladigan maydoni 280 

ming gektarni tashkil etib, asosan tipik va och tusli bo„z tuproqlar tarqalgan. Ilmiy 

izlanishlar o„tloqi bo„z tuproqlar sharoitida o„tkazilgan bo„lib, viloyat bo„yicha 

uning maydoni sug„oriladigan maydonlarning 20 foizini tashkil qiladi. Tajriba 

dalasining tuprog„i granulometrik tarkibiga ko„ra yengil qumoqdan iborat va 

kuchsiz darajada sho„rlangan, yer ostki sizot suvlari 2,0-2,5 m chuqurlikda 

joylashgan. Amaliy dala tajribasi tizimi 1-jadvalda keltirilgan. 

Ta‟kidlash joizki, dukkakli ekinlarning dukkaksiz ekinlarga nisbatan ang„iz va 

ildiz qoldiqlari tezroq parchalanadi, bu esa o„z navbatida tuproq unumdorligini 

oshishi, uning agrofizikaviy va agrokimyoviy xossalariga ijobiy ta‟sir ko„rsatadi 7. 

Dukkakli ekinlar tuproq mikroorganizmlari va ildiz sekresiyasi yordamida bu 

ekinlar tuproqda qattiq erishi qiyin bo„lgan fosfatlarni eritadi, ularning dukkaklari 

o„zi va keyingi ekinlar tomonidan ishlatiladi8. 

Sequi P. [3], Lal R. [4], Murphy et al. [5] larning aytishicha, organik o„g„itlar 

tuproq unumdorligini saqlash, tiklashda muhim rol o„ynaydi. Tuproqqa qo„shilgan 

                                                           
7
https://www.gov.mb.ca/agriculture/crops/production/organic-crops.htm 

8
http://agro-portal.su/agrobiologiya/2664-vliyanie-kulturnyh-rasteniy-na-plodorodie-pochvy.html 

http://agro-portal.su/agrobiologiya/2664-vliyanie-kulturnyh-rasteniy-na-plodorodie-pochvy.html

go„ng, mikroorganizmlar tomonidan parchalanadi va buning natijasida tuproqda 

namlik ortadi, o„simlikni azot, oltingurgut va fosfor ozuqalari bilan ta‟minlaydi. 

Snyman G, Jong DE, Aveling TAS. [6], Shaheen A., Fatma M, Rizk A, Singer 

SM. [7]  larning ma‟lumotlariga ko„ra, go„ng kabi organik o„g„itlar tuproqni fizik, 

kimyoviy xossalarini va o„simlikni ildiz tizimiga va uni o„sib rivojlanishiga ijobiy 

ta‟sir ko„rsatadi. Organik o„g„itlar tuproqdagi oziqa moddalarni parchalash vaqtida 

sodir bo„lgan organik kislotalar ozuqa moddalaridan foydalanishni oshiradi. 

Ma‟dan 

o„g„it me‟yorlari, 

kg/ga 

1 ,- ,- ,- 

1 

G„o„za ,- 

An‟anaviy egatlar 

orqali 
N200P140K100 

2 
D 15 mm 

moslamasi orqali 
N200P140K100 

2 ,- ,- .-. 

3 

G„o„za 21 

An‟anaviy egatlar 

orqali 
N200P140K100 

4 
D 15 mm 

moslamasi orqali 
N200P140K100 

3 Beda N100P150K75 .-. 

5 

G„o„za ,- 

An‟anaviy egatlar 

orqali 
N200P140K100 

6 
D 15 mm 

moslamasi orqali 
N200P140K100 

4 Klever N100P150K75 .-. 

7 

G„o„za ,- 

An‟anaviy egatlar 

orqali 

N200P140K100 

8 
D 15 mm 

moslamasi orqali 

N200P140K100 

5 Soya N60P90K60 .-. 

9 

G„o„za ,- 

An‟anaviy egatlar 

orqali 

N200P140K100 

10 
D 15 mm 

moslamasi orqali 

N200P140K100 

6 Sorgo N200P120K100 .-. 

11 

G„o„za ,- 

An‟anaviy egatlar 

orqali 

N200P140K100 

12 
D 15 mm 

moslamasi orqali 

N200P140K100 

7 Beda N100P150K75 21 

13 

G„o„za ,- 

An‟anaviy egatlar 

orqali 

N200P140K100 

14 
D 15 mm 

moslamasi orqali 

N200P140K100 

8 Klever N100P150K75 21 15 G„o„za ,- An‟anaviy egatlar N200P140K100 

orqali 

16 
D 15 mm 

moslamasi orqali 

N200P140K100 

9 Soya N60P90K60 21 

17 

G„o„za ,- 

An‟anaviy egatlar 

orqali 

N200P140K100 

18 
D 15 mm 

moslamasi orqali 

N200P140K100 

10 Sorgo N200P120K100 21 

19 

G„o„za ,- 

An‟anaviy egatlar 

orqali 

N200P140K100 

20 
D 15 mm 

moslamasi orqali 

N200P140K100 

Eslatma: 21-tonna kompost 15 tonna qoramol go„ngi+6 tonna bentonit 

loyqasidan tayyorlangan. 

 

2022 yilda o„tkazilgan dala tajribasi 10 variantdan iborat bo„lib, uch 

takrorlanishda bir yarusda joylashtirildi. Qator oralari 90 sm, qator uzunligi 50 m, 

eni 7,2 m ga teng bo„lib, har bir variantning maydoni 360 m2 ni, hisobiy maydoni 

180 m2 ni tashkil etgan. 

Tajriba maydonlariga bir, ikki va ko„p yillik bedaning “Boygul” navi, 

Kleverning (sebarga) “O„zbekiston 3” navi, Soyaning “Orzu” navi, Sorgoning 

(jo„xori) “Daulet” navi ekilgan. 

Tajribada qo„llanilgan 21 t/ga organo-ma‟dan kompostlar (15 t mahalliy 

o„g„itlar va 6 t noan‟anaviy agrorudalardan, ya‟ni bentonit loyqasidan 

tayyorlangan) tarkibida yalpi azot 0,57% ni, umumiy fosfor 0,39% ni va kaliy 0,65% 

ni tashkil etganligi kimyoviy tahlillar natijasida aniqlandi. 

Tadqiqotlarni o„tkazish, biometrik o„lchovlar, fenologik kuzatishlar, 

tuproqning agrofizikaviy xossalari “Dala tajribalarini o„tkazish usullari” [1], 

«Методы агрохимических, агрофизических и микробиологических 

исследований в поливных хлопковых районах» [2] nomli kitoblarda bayon 

qilingan usullarda amalga oshirilgan. 

Tadqiqot natijalari va muhokamasi 

Tuproqning hajm massasi ekinlarni maqbul o„sib, rivojlanishi uchun muhim 

agrofizikaviy ko„rsatkichlardan hisoblanadi. Jizzax viloyatining foydalanishdan 

chiqib ketgan va eroziyaga uchragan o„tloqi bo„z tuproqlari sharoitida o„tkazilgan 

tajribada ham beda klever, soya va sorgo o„simliklarini 1-yil davomida 

parvarishlanganda tuproqning hajm massasini o„zgarishiga ta‟siri aniqlandi                         

(1-rasm). 

Tajribada bedada N100P150K75 kg/ga me‟yorlarda qo„llanilgan 3-variantda 

bahorda (barcha variantlarda ham) tuproqning haydov qatlamida (0-30 sm) hajm 

massasi 1,38 g/sm3 ni, haydov ostki qatlamida (30-50 sm) esa 1,41 g/sm3 ni tashkil 

etgan bo„lsa, ekinlarning amal davri ohirida (kuzda) bu ko„rsatkichlar mutanosib 

ravishda 1,36 va 1,39 g/sm3 ga teng bo„ldi yoki dastlabki holatidan 0,02 va 0,02 

g/sm3 kamayganligi kuzatildi. Qolaversa, ma‟dan o„g„itlarni yuqoridagi 

me‟yorlarida yana gektariga 21 tonna kompost (15 tonna go„ng +6 tonna bentonit 

loyqasidan tayyorlangan) qo„llanilganda (7-variant) tuproqning hajm massasi 

qatlamlar va muddatlarga mutanosib ravishda 1,38-1,33 va 1,41-1,36 g/sm3 ni 

tashkil etganligi, ushbu ko„rsatkichlar kompost ta‟sirida (amal davri oxirida) 0,03-

0,03 g/sm3  ga kamayganligi aniqlandi. 

Klever (sebarga) o„simligi ekilgan 4-variantda ma‟dan o„g„itlar N100P150K75 

kg/ga me‟yorda qo„llanilganda tuproqning hajm massasi amal davri oxirida tuproq 

qatlamlariga mutanosib ravishda 1,37-1,39 g/sm3 ni tashkil etgan va 21 t/ga 

kompost ta‟sirida 0,03-0,02 g/sm3 ga kamaygan, lekin bedaning ta‟siriga nisbatan 

0,01-0,00 va 0,01-0,01 g/sm3 ga ko„paygan. Bu holat kleverni ildiz tizimiga nisbatan 

bedaniki yaxshiroq rivojlanganligi bilan izohlanadi. 

Soyani qoldiqlari ta‟sirida ham tuproqning hajm massasi yaxshilanganligi 

(kamayganligi) kuzatildi va amal davri oxirida 5- va 9- variantlarda mutanosib 

ravishda 0-30 va 30-50 sm tuproq qatlamlarida 1,37-1,38 va 1,33-1,35 g/sm3  ni 

tashkil etdi. Bu ko„rsatkichlar beda ekilgan variantlarga nisbatan 0,01-0,00 va 0,01-

0,00 g/sm3  ga farqlandi xolos. Tajribada oxirgi o„rinni sorgo (jo„xori) o„simligi 

Beda Klever Soya Sorgo Beda Klever Soya Sorgo

3-var. 4-var. 5-var. 6-var. 7-var. 8-var. 9-var. 10-var.

egallagan holda 21 t/ga kompost ta‟sirida tuproq hajm massasi dastlabki xolatidan 

0,02-0,02 g/sm3  ga kamayganligi, lekin beda parvarish qilingan variantga nisbatan 

0,03-0,03 g/sm3  ga yuqori bo„lganligi aniqlandi. 

Beda ekilgan 3-variantda amal davri boshida tuproqning 0-30 sm qatlamida 

˃10 mm.dan katta fraksiyalar miqdori 23% ni, dehqonchilik uchun muhim 

hisoblangan 10 - 0,25 mm kattalikda bo„lgan fraksiyalar miqdori 72,2% va 0,25 mm 

dan kichik bo„lgan fraksiyalar miqdori esa 4,8% ni tashkil etgan holda, amal davri 

oxirida bu ko„rsatkichlar tegishlicha 24,5; 70,0 va 5,5% ga teng bo„lganligi, beda 

o„simligida N100P150K75 kg/ga fonida 21 tonna kompost qo„llanilgan 7-variantda 

yuqoridagi qonuniyatlar saqlangan holda 10-0,25 mm gacha bo„lgan fraksiyalar 

miqdori 70,8% ni tashkil etib, dastlabki holatidan 1,4% ga kamayganligi, lekin 

kompost ta‟sirida 0,8% ga ortganligi aniqlandi. 

Klever (sebarga) o„simligida N100P150K75 kg/ga me‟yorda qo„llanilgan                 

4-variantda amal davri oxirida 10 mm dan katta fraksiyalar miqdori 25,1%, 10-0,25 

mm kattalikdagi fraksiyalar miqdori 70,3% va 0,25 mm dan kichiklari 4,6% ni 

tashkil etib, bedani ko„rsatkichlaridan 0,6; 0,3 va 0,5% ga farqlandi yoki 10-0,25 mm 

o„lchamdagi agregatlar miqdori 0,3% ga ortganligi kuzatildi. Klever o„simligida 21 

t/ga kompost qo„llanilgan 8-variantda bedani ko„rsatkichlariga yaqin ma‟lumotlar 

olindi. 

Ma‟lumki, dehqonchilikda muxim hisoblanadigan 10-0,25 mm kattalikdagi 

agregatlar miqdori sorgoda N200P120K100 kg/ga me‟yorlarda qo„llanilganda bu 

ko„rsatkich 69,0% ni tashkil etdi yoki bedanikiga nisbatan 1,0% ga kamroq bo„lgani, 

lekin 21 t/ga kompost ta‟sirida esa 0,2% ga ortganligi aniqlandi. 

Tajribada tuproqning amal boshidagi  suv o„tkazuvchanlik qobiliyati kuzatuv 

soatlariga (1-, 2-, 3-, 4-, 5- va 6 soat) mutanosib ravishda 313, 222, 142, 94, 37, 26 

m3/ga ni, jami 6-soatda 834 m3/ga ni tashkil etdi. 

Beda ekilib N100P150K75 kg/ga me‟yorlarda qo„llanilgan 3-variantda jami 6 

soatda 688 m3/ga ni tashkil etgan holda dastlabki holatidan 146 m3/ga ga 

kamaygan bo„lsa, shu ma‟dan o„g„it me‟yorlari fonida yana 21 t/ga kompost 

qo„llanilganda suv o„tkazuvchanlik 6 soatda 709,0 m3/ga gani tashkil etdi va 

dastlabki ko„rsatkichga nisbatan 125 m3/ga ga kamayganligi, lekin gektariga 21 

t/ga kompost qo„llanishi ta‟sirida 21 m3/ga ga oshganligi kuzatildi. 

Klever (sebarga) o„simligi ma‟dan o„g„itlarni yuqoridagi me‟yorlari fonida 

o„stirilganda tuproqning suv o„tkazuvchanligi 6-soatda 650 m3/ga ni, kompost 

qo„llanilgan 8-variantda esa 666 m3/ga ni tashkil etgan holda, ushbu ko„rsatkichlar 

amal boshiga nisbatan mos ravishda 184 va 168 m3/ga ga kamayganligi, lekin 

kompost ta‟sirida 16 m3/ga ga ortganligi aniqlandi. Klever o„simligini tuproqning 

suv o„tkazuvchanlik qobiliyatiga ta‟siri beda ekilgan 3- va 7- variantlarga nisbatan 

38 va 43 m3/ga ga kamroq bo„ldi. 

Soya o„simligi parvarish qilingan variantlarda  amal davri oxirida o„tloqi bo„z 

tuproqlarning suv o„tkazuvchanligi 6 soatda (N60P90K60 kg/ga fonida) 631 m3/ga ni, 

21 t/ga kompost qo„llanilganda esa 659 m3/ga ni tashkil etib, dastlabki 

ko„rsatkichdan mutanosib ravishda 203 va 159 m3/ga kamayganligi, lekin kompost 

qo„llanilganda suv o„tkazuvchanlikni 28 m3/ga ga yuqori bo„lganligi, suv 

o„tkazuvchanlik bo„yicha nisbatan pastroq ko„rsatkichlar 

sorgo (jo„xori) ekilganda qayd qilindi. 

XULOSA 

Demak, degradatsiyaga uchragan, irrigasiya eroziyasiga moyil o„tloqi bo„z 

tuproqlarda oraliq ekinlar beda, klever, soya va sorgo ekinlari ta‟sirida tuproqning 

agrofizikaviy xususiyati nisbatan yaxshi saqlanishi, qolaversa ma‟dan o„g„itlar 

fonida 21 t/ga kompost qo„llanilganda yanada yaxshilanishi kuzatildi. 

